
   

 

COVID-19 ᒋᐡᑕᐦᐃᑫᐏᓇᐣ ᐅᒪ ᐅᐣᑌᕑᐃᐅ 
 

• ᒋᐡᑕᐦᐃᑫᐏᓇᐣ ᔕ ᒥᓄᓭᐘᐣ, ᐊᓄᐦᑭᓭᐘᐣ ᐁᑿ ᒪᐘᐨ ᐁᐃᔑ ᓇᐦᐃᓭᐠ ᑫᐏᒋ ᓇᑕᒪᑯᔭᐣ ᐁᑿ ᑲᔦ ᐃᑵᓂᐘᐠ 

ᐊᐏᔭᐠ ᑲᑌᑎᐸᐡᑲᐏᑿ ᐁᑲ ᒋᐏᒋ ᑭᒋ ᐊᑯᓯᔭᐣ ᑐᑲᐣ ᐃᐍ COVID-1᙮ 

• ᐅᐡᑭ ᐊᑯᓯᐏ ᒪᐣᒍᐡ(COVID-19) ᒋᐡᑕᐦᐃᑫᐏᐣ ᑲᐏᐣ ᒋᔭᑯᓯᐦᐅᐍᒪᑲᐠ ᐅᐡᑭ ᐊᑯᓯᐏ ᒪᐣᒍᐡ ᐃᓇᐱᓀᐏᐣ› 

ᑭᐏᒋᐦᐃᑯᐣ ᒋᐏᒋᒪᐡᑲᐏᒪᑲᐠ ᐃᐍ ᑲᓇᑕᐏᐦᐃᑯᔭᐣ ᑭᑭᑫᐏᐣ᙮  

• ᒋᐡᑕᐦᐃᑫᐏᓇᐣ ᐅᐏᑕᓄᐦᑲᑕᐣ ᐃᐍᓂ ᑭᑭᑫᐏ ᓇᑕᐏᐦᐃᐍᐏᓂᐠ ᑲᐏᒋᐦᐃᐍᓭᐠ ᑭᔭᐅ ᒋᐏᒋ ᒥᑲᓇᐨ ᐊᑯᓯᐏ 

ᒪᐣᒍᔕᐣ ᑭᐡᐱᐣ ᐊᔓᐦᐃᑯᔭᐣ ᐃᐍ᙮  ᐅᐍ ᑕᐡ ᑕᐏᒋ ᐊᒍᓭ ᒋᑭᐏᒋ ᑫᒍᐍ ᐊᑯᓯᔭᐣ ᐃᐍ COVID-19 ᐁᑿ ᑲᔦ 

ᑲᓇᑿᑭᐣ ᐃᐍ ᐁᐃᓇᐱᓀᔭᐣ ᓇᐘᐨ ᒋᐏᒋ ᓄᑭᒪᑲᐠ ᑭᐡᐱᐣ ᑌᐻ ᐃᐍ ᐊᑯᓯᔭᐣ᙮  

• ᑲᐃᐡᑿ ᐯᔑᑯ ᐁᑿ ᓇᓇᑲᑕᐘᐸᒋᑲᑌᐠ ᒣᒣᒋᑲᒋᑲᑌᑭᐣ, ᒥᓄᔭᐏᓂᐠ ᑲᓇᑕ ᐊᔕ ᐅᑭᐅᑕᐱᓇᓇᐘᐣ ᓂᔑᐣ 

ᒋᐡᑕᐦᐃᑫᐏᓇᐣ ᑫᔭᐸᒋᒋᑲᑌᑭᐣ ᐅᑊᒪ ᑲᓇᑕ: 

o ᐸᐃᓯᕑ-ᑕᔪᐣᑌᐠ - (Pfizer-BioNTech) ᑭᐅᑕᐱᓂᑲᑌ ᒪᑯᔐᑭᔑᑲᓂᐱᓱᒼ 9, 2020. 

o ᒷᑎᕑᓇ  (Moderna) - ᑭᐅᑕᐱᓂᑲᑌ ᒪᑯᔐᑭᔑᑲᓂᐱᓱᒼ 23, 2020.  ᒷᑎᕑᓇ ᒋᐡᑕᐦᐃᑫᐏᐣ ᓇᐘᐨ 

ᐍᒋᓭ ᑲᐱᒧᒋᑲᑌᐠ ᐁᑿ ᐁᒥᓄᓭᐠ ᑲᑲᓇᐍᐣᒋᑲᑌᐠ᙮  ᐊᒥᑕᐡ ᐃᐍ, ᐅᑯᒪᐏᓇᐠ ᐘᐍᓇᒋᑫᐘᐠ ᒋᔭᐸᒋᑐᐘᐨ 

ᐃᑵᓂᐘᐣ ᐃᒪ ᑭᓌᑲᐡ ᑲᑕᔑ ᐸᒥᐦᐃᐍᓇᓂᐘᐠ ᑲᐯᔓᐏᓂᐠ, ᑲᐃᔑ ᒪᒪᑲᐯᔑᓇᓂᐘᐠ ᐸᒥᐦᐃᐍᐏᓂᓂ 

ᑲᑕᔑ ᑿᔭᑎᓇᒷᑲᓄᐘᐨ ᑭᒋᐦᐊᐠ ᐁᑿ ᑲᔦ ᐱᑿᒋᔭᐦᐃᐠ ᐃᓀᑫ ᐁᑿ ᐘᓴ ᑕᔑᑫᐏᓇᐣ ᑲᐃᔑ ᑕᑿᑭᐣ᙮  

• ᐃᑵᓂᐘᐣ ᑲᑭᓇ ᒋᐡᑕᐦᐃᑫᐏᓇᐣ ᓇᑕᐍᐣᑕᑿᓄᐣ ᓂᔢ ᐊᐏᔭ ᒋᒋᐡᑕᐦᐘᑲᓄᐨ᙮ 

• ᑲᐃᐡᑿ ᓂᔢ ᒋᐡᑕᐦᐃᑫᓇᓂᐘᐠ, ᓇᐣᑕ ᐱᑯ 94-95% ᒥᓂᑯᐠ ᐊᐦᐱᒋ ᐊᓄᐦᑭᓭ᙮ 
 

ᒋᐡᑕᐦᐃᑫᐏᐣ ᑲᒥᓄᓭᐠ 
 

• ᐃᑵᓂᐘᐣ ᐁᐦᑕ ᒋᐡᑕᐦᐃᑫᐏᓇᐣ ᒥᓄᔭᐏᓂᐠ ᑲᓇᑕ ᑲᐏᓀᐣᑕᒧᐘᐨ ᑫᒥᓄᓭᓂᐠ ᐁᑿ ᑫᔭᓄᐦᑭᓭᓂᐠ 

ᑕᑭᐅᑕᐱᓂᑲᑌᐘᐣ ᐅᒪ ᑲᓇᑕ ᒋᔭᐸᑕᑭᐣ᙮   

• ᐊᒥᑕᐡ ᐦᐃ ᐁᐃᓯᓭᐠ ᐅᑵᓂᐘᐣ ᒋᐡᑕᐦᐃᑫᐏᓇᐣ: 

o ᐁᑭᑲᑵᒋᒋᑲᑌᑭᐣ ᐁᑭᒋᐡᑕᐦᐘᑲᓄᐘᐨ ᒥᔑᐣ ᐊᐏᔭᐠ ᒥᔑᓌᔦᐠ ᒪᐡᑭᑭᐏᓇᐠ ᑲᑵᒋᒋᑫᐏᓇᐣ 

o ᐁᑭᑌᐱᓂᑲᑌᑭᐣ ᑲᑭᓇ ᑫᑯᓇᐣ ᑲᐃᔑ ᓇᑕᐍᐣᑕᑿᑭᐣ ᑫᑐᒋᑲᑌᐠ ᑫᐏᒋ ᐅᑕᐱᓂᑲᑌᑭᐣ ᐅᑵᓂᐘᐣ 

o ᑕᐱᒥᓇᓇᑲᑕᐘᐸᒋᑲᑌᐘᐣ ᑭᐡᐱᐣ ᓇᐣᑕ ᑫᐃᔑ ᒪᒋᐡᑲᑫᒪᑲᓂᐘᑵᐣ  

• ᐅᐣᑌᕑᐃᐅ ᑲᐃᔑ ᐘᐍᓇᒋᑫᐘᐨ ᑫᒋᓇᐨ ᒋᐡᑕᐦᐃᑫᐏᓇᐣ ᒋᒥᓄᓭᑭᐣ ᐅᑵᓂᐘᐣ ᑫᑯᓇᐣ ᐅᑲᑐᑕᓇᐘᐣ: 

o ᒋᔭᔨᒋ ᑲᓇᐍᐣᑕᒧᐘᐨ ᐁᑿ ᒋᒥᓄᓭᓂᐠ ᒣᑿᐨ ᐱᒧᑐᐘᐨ ᐁᑿ ᑫᐃᔑ ᐱᓇᐦᐃᑲᑌᑭᐣ ᒋᐡᑕᐦᐃᑲᓇᐣ 

ᑲᐃᔑ ᓇᑕᐍᐣᑕᑿᐠ ᑫᐃᔑᐱᓇᐦᐃᑲᑌᑭᐣ ᐁᑿ ᑫᔭᐱᒋ ᑕᑲᔭᐠ ᐃᒪ ᐱᒋᔭᐦᐃ᙮  

o ᒋᐘᐍᓇᒋᑲᑌᑭᐣ ᒪᐡᑭᑭᐏᑲᒥᑯᐣ ᑫᐃᔑ ᑕᐏᓴᑲᑭᐣ ᑫᑕᔑ ᒋᐡᑕᐦᐘᑲᓄᐘᐨ ᐊᐏᔭᐠ, ᐃᐍ ᑲᔦ 

ᒋᑿᔭᑎᓂᑲᑌᐠ ᑭᑭᓄᐦᐊᒪᑫᐏᐣ ᐃᑵᓂᐘᐠ ᐅᒋ ᑫᒋᐡᑕᐦᐅᐍᐘᐨ 

o ᑕᐱᒥᓇᓇᑲᑕᐘᐸᒋᑲᑌᐘᐣ ᑭᐡᐱᐣ ᓇᐣᑕ ᑫᐃᔑ ᒪᒋᐡᑲᑫᒪᑲᓂᐘᑵᐣ 

• ᐊᔭᒥᑐᐣ ᑭᔭᐱᐨ ᐏᑕᒪᑫᐏᓇᐣ ᐃᐍ ᐅᒋ ᒋᐡᑕᐦᐃᑫᐏᓇᐣ ᐁᑿ ᑲᔦ ᒋᐡᑕᐦᐃᑫᐏᓇᓂᐠ ᐸᑭᑎᐣᑎᓱᐏᐣ 

ᐊᓂᐦᑯᐏᑕᒪᑫᐏᓇᐣ ᐃᒪ ᐅᒋ ᑲᓇᑕ ᐅᑯᒪᐏᓇᐠ᙮ 

• ᒣᒣᒋᑲᑐᐣ ᒪᒪᑕᐘᐱᑯᐠ Ontario.ca/covidvaccine ᓇᑭᓇᑫ ᐃᑵᓂᐘᐣ ᐅᒋ ᒪᐘᐨ ᓄᑯᒥᑫ ᐏᑕᒪᑫᐏᓇᐣ 

ᐃᐍ ᐅᒋ ᒋᐡᑕᐦᐃᑫᐏᐣ ᐁᑿ ᑲᔭᓂᔑ ᐱᒥᑕᑐᒋᑲᑌᑭᐣ ᑫᑯᓇᐣ᙮  

https://www.canada.ca/en/health-canada/services/drugs-health-products/covid19-industry/drugs-vaccines-treatments/vaccines/pfizer-biontech.html
https://www.canada.ca/en/health-canada/services/drugs-health-products/covid19-industry/drugs-vaccines-treatments/vaccines/pfizer-biontech.html
https://www.canada.ca/en/health-canada/services/drugs-health-products/covid19-industry/drugs-vaccines-treatments/vaccines/moderna.html
https://www.canada.ca/en/health-canada/services/drugs-health-products/covid19-industry/drugs-vaccines-treatments/vaccines/moderna.html
https://www.canada.ca/en/health-canada/services/drugs-health-products/covid19-industry/drugs-vaccines-treatments/vaccines/moderna.html
https://www.canada.ca/en/public-health/services/diseases/2019-novel-coronavirus-infection/prevention-risks/covid-19-vaccine-treatment.html
https://www.canada.ca/en/public-health/services/diseases/2019-novel-coronavirus-infection/prevention-risks/covid-19-vaccine-treatment.html
https://www.canada.ca/en/health-canada/services/drugs-health-products/covid19-industry/drugs-vaccines-treatments/authorization.html
https://www.canada.ca/en/health-canada/services/drugs-health-products/covid19-industry/drugs-vaccines-treatments/authorization.html
https://covid-19.ontario.ca/covid-19-vaccines-ontario

